
11 भोगे हुए दिन

भोगे हुए दिन लेखक परिचय – मेहरुन्निसा परवेज (1944)

हिन्दी की आधुनिक लेखिकाओं में मेहरुन्निसा परवेज एक महत्त्वपूर्ण नाम है। इसका जन्म मध्यप्रदेश के  बालाघाट
जिले के  ‘बहला’ में 10 दिसम्बर, 1944 ई. को हुआ था। इनके  पिता का नाम ए. एच. खान है। मेहरुन्निसा परवेज
को हिन्दी-उर्दू   के  अतिरिक्त मध्यप्रदेश की विवध बोलियों-हलबी, बुंदेलखंडी, छत्तीसगढ़ी, मालवी आदि की भी
अच्छी-खासी जानाकरी है। सामाजिक कार्यों के  प्रति इनकी आरम्भ हो ही अभिरुचि रही है और इन्होंने बस्तर के
आदिवासियों और शोषित दलित जातियों-समुदायों की तेहतरी के  लिए लेखन तथा अन्य गतिविधियों में विशेष
सक्रियता दिखायी है। ये 1995 ई. में चरारे  शरीफ में हिंसा के  समय गाँधी शांति मिशन की सांप्रदायिक सद्भावना
यात्रा में कश्मीर गईं। लंदन, फ्रांस, रूस आदि की साहित्यिक-सामाजिक यात्राओं और सम्मेलनों में भी इनकी
उल्लेखनीय एवं सराहनीय सहभागिता रही है।

समसामयकि महिला कथाकारों के  बीच मेहरुन्निसा की विशिष्ट पहचान है। वे सामाजिक-साहित्यिक गतिविधियों
के  साथ-साथ लेखन में भी निरंतर ……….. रहती हैं। उनके  कथा साहित्य में यूँ तो मुस्लिम मध्यवर्ग के  जीवन के
विश्वसनीय अंतरंग चित्र मिलते ही हैं, परन्तु जैसे-जैसे उनके  अनुभवों का दायरा बढ़ता गया और पर्यवेक्षण का
विस्तार होता गया है, वैसे-वैसे उसमें मध्यवर्ग और नारी समस्या के  अतिरिक्त अन्य विषयों से जुड़ी विविधाएँ  भी
आती गईं हैं। वे अपने विषय पात्र और परिवंश पर खोजी निगाह रखती हैं। उनकी रचनाओं में यद्यपि उच्छल
भावुकता नहीं  होती. पर भावना की ताकत यथार्थबोधे से उपजी समझ के  कठोर संयम के  कारण रचना के  दायरे
में ही रूपांतरित होकर एक ऐसी ऊर्जा में बदल जाती है कि पाठक को गहरी तृप्ति अथवा अतृप्ति की अनुभूति
होने लगती है और इसी अर्थ में उनका साहित्य समय के  निहायत जरूरी संवाद और संप्रेषण का साहित्य हो जाता
है।

मेहरुन्निसा अब भी निरन्तर लिख रही हैं और अभी उनसे हिन्दी संसार
को एक से बढ़कर एक उत्कृ ष्ट रचनाओं की आशा और अपेक्षा है।
उनकी अब तक की प्रकाशित कृ तियों में प्रमुख हैं-आँखों की दहलीज,
उसका धार, कोरजा, अके ला पलाश, समरांगण, पासंग (उपन्यास), आदम और हव्वा, टहनियों पर धूप, गलत
पुरुष, फाल्गुनी, अंतिम चढ़ाई, सोने का बेसर, अयोध्या से वापसी, ढहता कु तुबमीनार, रिश्ते, कोई नहीं , समर,
लाल गुलाब, मेरी बस्तर की कहानियाँ (कहानी-संग्रह) आदि। मेहरुन्निसा ने लेखन के  अतिरिक्त ‘समरलोक’
त्रैमासिक पत्रिका का संपादन भी किया है तथा ‘लाजो बिटिया’ जैसी टेलीफोन एवं ‘वीरांगना रानी अवंतीबाई’
नामक धारावाहिक का निर्माण एवं निर्देशन भी किया है। अपनी उल्लेखनीय साहित्यिक उपलब्धियों के  लिए वे
1995 ई. में लंदन में आयोजित विश्व हिन्दी सम्मेलन में विशिष्ट सम्मान, 2003 ई. में ‘भारत भाषा भूषण’ सम्मान
तथा 2005 ई. में भारत के  राष्ट्र पति द्वारा ‘पदमश्री’ अलंकरण से . सम्मानित-पुरस्कृ त हो चुकी हैं।

भोगे हुए दिन पाठ का सारांश

मेहरुन्निसा परवेज लिखित “भोगे हुए दिन” शीर्षक कहानी में एक शावर के  जीवन का ‘मार्मिक चित्रण है। उसमें
मानव-जीवन के  अनेक पहलुओं को अत्यन्त कु शल ढंग से प्रस्तुत किया गया है। जीवन के  उतार चढ़ाव को इस
कहानी में सफलतर पूर्वक उके रा गया है। लेखिका ने ‘समाज की विसंगतियों एवं लोगों की मानसिकता का

सशक्त एवं सजीव मनोवैज्ञानिक विश्लेषण किया है। इस कहानी द्वारा लेखिका की विद्धता तथा समाज के  अनछु ए
पहलुओं को उद् घाटित करने की क्षमता का अपूर्व परिचय मिलता है।

कहानी शांदा साहब नामक एक जाने जाने (प्रसिद्ध वयोवृद्ध शायर के  मकान से प्रारम्भ होती है। शायर साहब
समय की मार के  साक्षी हैं। कभी वह महाकवि इकबाल के  मित्रों में थे तथा उनके  साथ बड़े-बड़े मुशायरों में सादर
आमंत्रित किए जाते थे। किन्तु अब वे पूर्णतः  उपेक्षित जीवन बिता रहे हैं। उनकी धर्म पत्नी, एक विधवा बेटी तथा
एक नाती एवं एक नतनी का छोटा परिवार है। जीर्णशीर्ण मकान में एकान्तवास का जीवन, जीविकोपार्जन के  लिए
अपर्याप्त आमदनी तथा दयनीय स्थिति उनकी नियति बन गई है।

शांदा साहब के  प्रशंसक शमीम जब दू सरे  शहर से उनसे मिलने आते हैं तो उनकी प्रसिद्धि के  विपरीत घर की
स्थिति देखकर स्तब्ध रह जाते हैं। उनके  घर के  सामने एक पेड़ के  नीचे उनकी जलावन की लकड़ी की दुकान है,
उनकी बेटी एक उर्दू   प्राइमरी स्कू ल में अध्यापिका है, उन्हें सरकार की ओर से सौ रुपये पेंशन मिलती है। इन्हीं
पैसों से घर का खर्च चलता है। वर्तमान समाज की स्वार्थपरता तथा अपनी उपेक्षा का विषाद उनके  उद्गारों में स्पष्ट
प्रतिबिम्बित होता है। उनकी व्यथा की झलक निम्नोक्त पंक्तियों में मिलती है, “हमलोग तो और नंगे हो गए हैं, बेटा
मैंने अपनी आँखों से दो दौर देखे हैं।” अपने स्वर्णिम अतीत को याद कर वे उद्धिग्न हो जाते हैं क्योंकि अब वे
अप्रासंगिक हो गए हैं।

शमीम साहब की उनकी नतिनी सोफिया के  प्रति असीम सहानुभूति है। उन्हें इस बात का दुः  ख है कि सात बरस
की वह लड़की विद्यालय पढ़ने नहीं  जाती, लकड़ी की दुकान पर बैठती है तथा घर का काम करती है।

इस प्रकार शांदा साहब की पीड़ा शमीम को उद्विग्न कर देती है जो उसके  वहाँ से लौटते समय स्पष्ट झलकती है।

इस कहानी द्वारा विदुषी कहानीकार ने मनुष्य की स्वार्थपरता का भी सफल चित्रण किया है, जिसका प्रत्यक्ष प्रमाण
शांदा साहब स्वयं हैं। किसी व्यक्ति का मान सम्मान एवं यशः  गान, आज के  युग में उसकी उपयोगिता के  आधार
पर ही दिया जाता है। कहानीकार अपने इस प्रयास में पूर्ण सफल हुई है।

भोगे हुए दिन कठिन शब्दों का अर्थ

बासी-जो ताजा न हो। बरखुरदार-खुशनसीब, बेटा। दालान-बरामदा। ‘ बावर्चीखाना-रसोईघर। जाफरी-बाँस या
लकड़ी से बनी हुई टट्टी। मुशायरा-कवि सम्मेलन। तखत-चौकी। खाला-मौसी। गुसलखाना-स्नान घर। निपुण-दक्ष।
उस्ताद-गुरु। शागिर्द-शिष्य, चेला। पेबंद-वह टुकड़ा जिससे कपड़े के  छे द को ढंका जाए। अफसोस-दुः  ख। स्तब्ध-
भौंचक्का। सूराख-छे द। चट्टी-सस्ती चप्पल। वजीफा-पेंशन। गुलदान-वह पात्र जिसमें तरह-तरह के  फू ल सजाए
जाते हैं।

भोगे हुए दिन महत्त्वपूर्ण पंक्तियों  की सप्रसंग व्याख्या

1. “सात साल की लड़की को भी समय ने निपुण बना दिया था” इस पंक्ति की संप्रसंग व्याख्या करें।
उत्तर-
व्याख्या-प्रस्तुत पंक्तियाँ पाठ्य पुस्तक ‘दिगन्त’ के  ‘भोगें हुए दिन’ शीर्षक कहानी से उद्धृ त हैं। विदुषी लेखिका
(कहानीकार) मेहरुन्निसा परवेज द्वारा लिखित उपरोक्त गद्यांश में एक सात वर्ष की बालिका सोफिया की लगन
तथा गृहकार्यों में तन्मयता का वर्णन है।

सोफि की ति नी है ति ष्ठि हैं लेकि की र्थि  स्थि ति

सोफिया शायर शांदा साहब की नतिनी है। शांदा साहब एक प्रतिष्ठित शायर हैं, लेकिन उनकी आर्थिक स्थिति
संतोषप्रद नहीं  है। गृहस्थी के  लिए अपर्याप्त आय के  कारण घर के  समस्त कार्य परिवार के  सदस्यों को ही
निपटाना होता है, सोफिया को स्कू ल पढ़ने के  लिए नहीं  भेजा जाता है। वह घर के  सारे  कार्य करती है। इतना ही
नहीं  घर के  आगे एक पेड़ के  नीचे जलावन-लकड़ी की एक दूकान, आय के  साधन के  रूप में; शांदा साहब ने
खोला है। सोफिया उस दूकान को भी चलाती है।

इस प्रकार सात वर्षीय वह लड़की इतनी निपुण हो गई है, जितना एक
व्यस्क व्यक्ति हो सकता है। उसकी यह निपुणता वस्तुतः  प्रशंसनीय तो
है ही, विस्मित करने वाला भी है। इस प्रकार कहानीकार ने उक्त पक्ति
द्वारा यह बताने का प्रयास किया है। समय के  थपेड़े तथा सतत् अभ्यास, अल्पवयस्क को भी प्रवीण बना देता है।

2. “इस घर का हरेक प्राणी एक-एक क्षण को जीना जानता है, “इस कथन का क्या अर्थ है, स्पष्ट करें।
उत्तर-
मेहरुन्निसा परवेज लिखित कहानी “भोगे हुए दिन” शीर्षक कहानी में एक प्रतिष्ठित शायर शांदा साहब के
पारिवारिक जीवन का वर्णन है।

वयोवृद्ध शायर की आर्थिक स्थिति संतोषप्रद नहीं  है। गृहस्थी की व्यवस्था “येन के न-प्रकारेण” चल रही है। परिवार
का हर सदस्य अपना उत्तरदायित्व बखूबी निभा रहा है। . शायर के  यहाँ नवागंतुक शमीम उनसे मिलने आए हैं। वे
शायर के  प्रशांसक रहे हैं। वे शायर की शोहरत एवं लोकप्रियता से काफी प्रभावित थे। वे समझते थे कि पर उनकी
विपन्नता देखकर उन्हें काफी आश्चर्य एवं निराशा हुई। उन्होंने यह भी पाया कि परिवार का हर सदस्य एक-एक
क्षण का सदुपयोग कर रहा है, समय नष्ट नहीं  करना चाहता। शायर की पत्नी दिनभर गृहस्थी के  काम में व्यस्त
रहती हैं। उनकी विधवा पुत्री एक उर्दू   प्राइमरी स्कू ल में अध्यापिका हैं तथा प्राइवेट ट्यूशन भी कर लेती हैं। उसका
लड़का जावेद विद्यालय में तीसरा वर्ग का छात्र है, सात वर्षीय पुत्री सोफिया घर के  सामने की खुली जगह पेड़ के
नीचे जलावन की लकड़ी रखकर बेंचती है। दोनों बच्चे इसके  अतिरिक्त घर के  अन्य-कार्यों में भी सहयोग करते हैं।

यह देखकर शमीम को आश्चर्य तथा प्रसन्नता दोनों प्रकार के  भाव आते हैं तथा वे सोचने लगते हैं कि उस परिवार
का हरेक सदस्य अपने कार्य में व्यस्त है और एक क्षण भी खोना नहीं  चाहता है।

3. “तराजू के  एक पल्ले पर धूप थी, दू सरे  में आम की परछाई पड़ी थी।
आम की परछाई वाला पल्ला नीचे था, मानो धूप और परछाई दोनों से
तौला जा रहा हो।” वह एक बिंब है। इसका अर्थ शिक्षक की सहायता से
स्पष्ट कीजिए।
उत्तर-
मेहरुन्निसा परवेज लिखित “भोगे हुए दिन” शीर्षक कहानी से उद्धृ त इन पंक्तियों में कहानीकार ने सफलतापूर्वक
जीवन के  दोनों पहलुओं-सम्पन्नता एवं विपन्नता को बड़े मनोवैज्ञानिक ढंग से चित्रित किया है। जीवन में सुख और
दु:ख धूप और छाँव की भाँति आते हैं।

उपरोक्त पंक्तियों में कहानीकार का आशय यह है कि सुप्रसिद्ध शायर शांदा साहब के  जीवन में दोनों प्रकार के
दिन आए हैं, अपनी युवावस्था उन्होंने प्रसिद्धि एवं समृद्धि के  सुखद दिनों में व्यतीत किए हैं। वर्तमान में वृद्ध एवं
दुर्बल शायर-आर्थिक विपन्नता एवं अभाव के  दौर से गुजर रहे हैं। इस प्रकार प्रतीकात्मक ढंग से कहानीकार ने
कहानी में अपने भाव व्यक्त किए हैं। शमीम शायर साहब से मिलने आता है। दरवाजे के  सामने के  पेड़ पर तराजू
टंगा है, उसका एक पलड़ा पर आम के  पेड़ की छाया पड़ रही है तथा वह नीचे की ओर झुका हुआ है जबकि

दू सरा पलड़ा धूप में है और ऊपर की ओर उठा हुआ है। छाँव में झुका हुआ पलड़ा शायर के  समृद्धिशाली दिनों
का प्रतिनिधित्व करता है तथा धूप में ऊपर की ओर उठा हुआ पलड़ा उनके  अभावों के  वर्तमान दौर को
प्रतिबिम्बित करता है।

इस प्रकार यह एक बिम्ब है जिसका प्रयोग कहानीकार ने बड़े कु शल ढंग से किया है।

4. जावेद पढ़ने के  लिए स्कू ल जाता है, किन्तु सोफिया नहीं  जाती है। इसके  लिए लेखक ने किन-किन कारणों का
उल्लेख किया है स्पष्ट करें। [B.M. 2009(A)]
उत्तर-
लेखक ने पहला कारण शांदा साहब की आर्थिक स्थिति को माना है और जावेद लड़का है और सोफिया लड़की।
पुरुष प्रधान समाज में लड़कों को लड़कियों से अधिक महत्व दिया जाता है, विशेषकर मुस्लिम समाज में। दू सरा
कारण परिवार की आर्थिक स्थिति है दोनों की शिक्षा पर व्यय करने की अक्षमता, विवशता का कारण प्रतीत होती
है।

तीसरा कारण जलावन लकड़ी की दूकान, जिसको चलाने के  लिए अधिकांश समय तक सोफिया ही रहती है
जिससे उनका जीविकोपार्जन होता है। साथ ही घर के  अन्य कार्यों-बर्तन की सफाई आदि का गृह कार्य भी उस
सात वर्षीय बालिका को करना पड़ता है।

